
B Cun in nov num ed ina cooperaziun
cun la PBD vul la PCD empruvar da fra-
nar la digren da ses electorat. Vi dals
cuntegns politics navul la partida den-
tant midar nagut. En il «cas ideal» vegn
la partida a prender questa decisiun a la
delegada dals 14 da november, ha decle-
ra il parsura da la PCD svizra Gerhard
Pfisteralas medias. Ed el precisescha: «La
PCD sa chatta en ina fasa da restructura-
ziun, dentant las valurs — quai demussa
la retschetga — na stuain nus betg metter
en dumonda.» Vi dals cuntegns politics
na stoppian ins midar nagut. Quai con-
ferma ina retschertga che l'institut gfs da
Berna ha fatg en il decurs dals mais d’a-
vrigl e matg tant tar la basa da la partida
sco tar l'ulteriura populaziun.

Il «C» sco handicap

Sco quai che Lukas Golder dal'institut da
perscrutaziun gfs ha infurma ha la re-
tschertga documenta ch’ il «C» saja in
dischavantatg per la PCD. En la percep-
ziun da la populaziun vegnia la PCD as-
sociada cun «catolic». Ina midada dal
num stgaffeschia perquai il pli tgunsch la
schanza da pledentar novas stresas d’elec-
turas ed electurs che sustegnan gia ils
cuntegns da la PCD, uschia Golder.

Als commembers da partida sezs saja
questa percepziun externa main cun-
scienta. Tenor Golder mussa la retscher-
tga che 40 pertschient dals commembers
dala PCD én s’exprimids cleramain a fa-
vur d’in fundament cristian che duai er
sa manifestar en il num.

En quest connex remartga Phister ch’i
saja chapaivel clils electurs actuals da la
PCD r’hajan nagin problem cun la de-
nominaziun existenta da la partida. En il
medem mument considereschia dentant

Il «C» sco handicap?

La PCD svizra decida il november davart il nov num

«Jau stun tar il C en il num da nossa partida» — Stefan Engler tar la radunanza da delegads il schaner passa.

er ina clera maioritad dals agens com-
members da partida che valurs cristianas
en il num r’hajan nagin avegnir pli. Il
cuntrari, in nov num porschia a la parti-
da in potenzial da crescher.

Noziun «amez» ha buna acceptanza
La retschertga ha er demussa che la no-
ziun «amez» vegn favurisada dals com-
members da partida sco la varianta la pli
attractiva tranter ils nums proponids.
Quai saja probabel er d’attribuir al fatg
che PCD, PBD ed EVP furman gia oz a
Berna ina fracziun cuminaivla sut quest
num, tira la secretaria generala dalaPCD
svizra Gianna Luzio en consideraziun.
Ina surpraisa saja che betg commembers
da partida favuriseschian la tezla «iber-

tad e solidaritad» en il nov num da parti-
da. Pfister accentuescha en quest connex
che «libertad e solidaritad» demonstre-
schian quai che la partida saja effectiva-
main. En la terminologia politica stettian
questas duas noziuns per ina partida cri-
Golder situescha
potenzial da persunas che sustegnan las
valurs dalaPCD, n’¢én dentant betg com-
members, cunzunt en ils centers urbans,
tar las dunnas ed en la Svizra romanda.

Partida populara stagl da milieu
La retschertga confermia — uschia Pfister
—quai ch’el haja gia udi savens en la cam-
pagna electorala: La PCD na vegnia betg
tschernida perquai ch’ella vegnia associa-
da cun «cartent e catolic». 1l fatg che la

partida haja in pli grond sustegn per sia
politica che tar las elecziuns reveleschia a
moda eclatanta quest problem da percep-
ziun.

Pfister ¢ perquai persvadi ch’in nov
resvegl cun in nov num pudessia tanscher
per mobilisar novs interessents. Ensemen
cun las partidas chantunalas vul Pfister
uss analisar e discutar ils resultats da la
retschertga ed alura preschentar il no-
vember a la delegada svizra ina proposta.
«En scadin cas na vegnin nus betg a pro-
poner da cuntinuar sco fin qua.» En il de-
curs dals ultims 40 onns haja la partida
pers cuntinuadamain forza e vigur ed il
segund sez en il Cussegl federal. «Quai
ch’jau vi ¢ sulet il success da la partida»,
di Pfister concludend.

